
YETAKCHILIK NAZARIYALARINING 
TASHKILIY SAMARADORLIKNI 
TA’MINLASHDAGI EVOLYUTSIYASI VA 

Annotatsiya. Ushbu maqolada yetakchilik nazariyalarining rivojlanishi “buyuk odamlar” va xususiyatlar 
yondashuvidan zamonaviy vaziyatli, tranzaksion va transformatsion yetakchilik nazariyalarigacha tahlil qilinadi. Ilk 
qarashlarda rahbarlik tug‘ma fazilatlar bilan izohlangan bo‘lsa, zamonaviy yondashuvlar uni kontekstga bog‘liq va 
rivojlantiriladigan jarayon sifatida ko‘radi.

Kalit so‘zlar: yetakchilik nazariyalari, transformatsion yetakchilik, tranzaksion yetakchilik, vaziyatli yetakchilik.
Abstract. This article explores the evolution of leadership theories from early trait-based and “great man” 

approaches to modern situational, transactional, and transformational perspectives. While early theories emphasized 
innate qualities and charisma, contemporary views consider leadership as a learned, context-dependent process 
shaped by leader–follower interactions.

Keywords: leadership theories, transformational leadership, transactional leadership, situational leadership.
Аннотация. В статье анализируется развитие теорий лидерства от концепции «великих людей» и теорий 

личностных качеств к современным ситуационным, транзакционным и трансформационным подходам. Если 
ранние теории рассматривали лидерство как врожденное качество, то современные подходы трактуют его 
как контекстуально обусловленный и развиваемый процесс.

Ключевые слова: теории лидерства, трансформационное лидерство, транзакционное лидерство, 
ситуационное лидерство.

K I R I S H
Yetakchilik masalasi ko‘p asrlardan beri ilmiy, siyosiy va ijtimoiy tadqiqotlarning markazida bo‘lib kelmoqda, 

chunki har bir jamiyat o‘z a’zolariga yo‘l ko‘rsatuvchi, ilhomlantiruvchi va himoya qiluvchi shaxslarga muhtoj 
bo‘lgan. Yetakchilikning mohiyatini aniqlashga bo‘lgan urinishlar asrlar davomida davom etib kelmoqda. XX 
asrning o‘rtalariga qadar yetakchilik asosan “buyuk odamlar nazariyasi” doirasida talqin qilingan bo‘lib, bunda 
rahbarlik qobiliyati insonning tug‘ma fazilati, nasldan-naslga o‘tuvchi iste’dod sifatida ko‘rilgan.

Bu shuni anglatadiki, turli vaziyatlar, madaniyatlar, ish muhiti, qonun va qoidalardagi o‘zgarishlar, 
axborotning haddan tashqari ko‘pligi, tashkiliy muammolar hamda psixo-ijtimoiy o‘zgarishlar yetakchilik 
konsepsiyasiga sezilarli ta’sir ko‘rsatadi va uning o‘zgaruvchan sharoitlarga moslashish zaruratini yuzaga 
keltiradi1. Tadqiqotchilar shuni ham aniqladilarki, inson faqatgina ma’lum shaxsiy fazilatlar majmuasiga ega 
bo‘lgani uchun emas, balki ularni amalda qo‘llay olgan taqdirdagina haqiqiy yetakchi bo‘la oladi2. 

M A V Z U G A  O I D  A D A B I Y O T L A R  S H A R H I
Yetakchilik nazariyasi bo‘yicha ilmiy adabiyotlar bir necha asosiy yo‘nalish bo‘ylab rivojlanib kelgan, ularning 

har biri o‘z davrining ijtimoiy-falsafiy qarashlarini aks ettiradi. Dastlabki tadqiqotlar yetakchilikni shaxsning 
tug‘ma fazilati sifatida talqin qilgan. Karlaylning “buyuk odamlar nazariyasi” tarixni alohida shaxslar faoliyatining 
mahsuli deb hisoblagan, biroq Huk bu qarashni tanqidiy qayta ko‘rib chiqib, shaxsning tarixiy jarayonlardagi 
o‘rnini nisbiylashtirgan. Veber xarizma tushunchasini kiritib, uni ijtimoiy o‘zgarishlarni yuzaga keltiruvchi muhim 

1	 Amabile T.M., Schatzel E.A., Moneta G.B., Kramer S.J. Leader behaviors and the work environment for creativity: Perceived leader 
support // The Leadership Quarterly. – 2004. – Vol. 15, No. 1. – P. 5–32.

2	 Samad S. The influence of innovation and transformational leadership on organizational performance // Procedia – Social and 
Behavioral Sciences. – 2012. – Vol. 57. – P. 486–493.

omil sifatida ta’riflagan bo‘lsa, Jenkins yetakchilik fazilatlarini tug‘ma va orttirilgan turlarga ajratib, xususiyatlar 
nazariyasiga asos solgan. Ushbu yo‘nalishning cheklovi shundaki, barcha samarali rahbarlar uchun umumiy 
bo‘lgan fazilatlar to‘plamini aniq belgilab bo‘lmagan, bu esa keyingi nazariyalarning paydo bo‘lishiga zamin 
yaratgan.

Lewin, Lippitt va White tomonidan o‘tkazilgan klassik tadqiqot demokratik, avtoritar va liberal rahbarlik 
uslublarini ilmiy jihatdan farqlagan birinchi ishlardan biri bo‘ldi. Bu yo‘nalishni Yukl yanada rivojlantirib, har 
bir uslubning jamoa samaradorligiga ta’sirini tahlil qildi. Fidler va Haus esa “odamlarga e’tibor” va “tuzilmaga 
e’tibor” o‘lchovlarini kiritib, vaziyatli omillarning rahbarlik samaradorligidagi rolini ko‘rsatdi. Bu g‘oyalar Hersi 
va Blanchardning “Hayotiy sikl nazariyasi”da rivojlantirildi: ularning vaziyatli yetakchilik modeli rahbar uslubini 
xodimlarning tayyorgarlik darajasiga moslashtirish zarurligini asoslab berdi. Umumiy xulosa shundan iboratki, 
yagona “to‘g‘ri” uslub mavjud emas — samaradorlik kontekstga bog‘liq.

Xizmatkor yetakchilik va jarayonga yo‘naltirilgan g‘oyalar. Grinlif tomonidan ilgari surilgan xizmatkor 
yetakchilik konsepsiyasi rahbarlikni hokimiyat emas, balki izdoshlar va tashkilot manfaatlariga xizmat qilish 
vazifasi sifatida talqin qildi. Bu davrda Yammarino va Xaus bilan Shamir kabi tadqiqotchilar e’tiborni rahbar–
izdosh o‘zaro ta’siriga qaratib, yetakchilikni bir tomonlama emas, ikki tomonlama jarayon sifatida ko‘rsatishga 
harakat qildilar.

T A D Q I Q O T  M E T O D O L O G I YA S I
Mazkur tadqiqot nazariy va tavsifiy xususiyatga ega bo‘lib, yetakchilik bo‘yicha klassik hamda zamonaviy 

ilmiy adabiyotlarning tahliliy (narrativ) sharhiga asoslanadi. Tahlil XIX asrdagi “buyuk odamlar” nazariyasidan 
boshlab, zamonaviy To‘liq spektrli yetakchilik modeligacha bo‘lgan davrni qamrab oladi.

Tahlil ikki o‘lchovda olib borildi. Birinchidan, nazariyalar tarixiy-xronologik tartibda davr, asosiy olimlar va 
yetakchilik tushunchasi bo‘yicha tasniflandi. Ikkinchidan, transformatsion va tranzaksion yetakchilik uslublari 
mazmuniy (tematik) jihatdan qiyosiy tahlil etildi. Olingan natijalar umumlashtirilib, beshta qiyosiy jadval 
ko‘rinishida taqdim qilindi. Tadqiqotda yetakchilikni shaxsiy fazilat emas, balki ijtimoiy va kontekstual jarayon 
sifatida talqin qiluvchi zamonaviy yondashuvga tayanildi.

T A H L I L  V A  N A T I J A L A R
4.1. Yetakchilik nazariyalarining tarixiy taraqqiyoti
Insoniyat tarixida rahbarlik tushunchasi ko‘p hollarda buyuk shaxslar faoliyati orqali talqin qilingan. 

1841-yilda ingliz faylasufi Tomas Karlayl o‘zining mashhur asarida umumjahon tarixini insoniyat 
yutuqlari tarixi, bu yutuqlarni esa buyuk odamlar faoliyatining mahsuli sifatida ta’riflagan3. Karlaylning 
“Buyuk insonlar nazariyasi”ga ko‘ra, rahbarlar tug‘ma qobiliyat egalari bo‘lib, ularning qahramonlik salohiyati 
ularni tabiatan yetakchi qiladi; ya’ni buyuk rahbarlar tug‘iladi, yaratilmaydi.

1-jadval. Yetakchilik nazariyalarining tarixiy taraqqiyoti4

Davr Nazariya Asosiy olimlar Yetakchilik tushunchasi

XIX asr “Buyuk Odamlar” 
nazariyasi

Carlyle (1841), Hook 
(1955)

Rahbarlik ayrim shaxslarning tug‘ma 
qobiliyatlari bilan bog‘liq deb talqin qilinadi

1920–1940 Xususiyatlar nazariyasi Jenkins (1947), Weber 
(1947) Tug‘ma va orttirilgan fazilatlar asosida

1940–1960 Xulq-atvor nazariyasi Lewin, Lippitt, White 
(1939), Yukl (1989) Demokratik, avtoritar, liberal uslublar

1960–1980 Vaziyatli nazariyalar Fiedler (1994), Hersey & 
Blanchard (1969) Moslashuvchanlik va kontekstga bog‘liqlik

1970–1990 Xizmatkor yetakchilik Greenleaf (1977, 1996) Xodimlar va jamiyat manfaatlariga xizmat

1978 – hozir Transformatsion / 
Tranzaksion

Burns (1978), Bass (1985), 
Bass & Avolio (2004) To‘liq spektrli yetakchilik modeli

3	 Carlyle T. On Heroes, Hero-Worship, and the Heroic in History. – London: James Fraser, 1841.
4	 Muallif tomonidan tuzilgan, quyidagi manbalar asosida: Carlyle T. (1841); Hook S. (1955); Jenkins W.O. (1947); Lewin K., Lippitt R., 

White R.K. (1939); Fiedler F.E., House R.J. (1994); Hersey P., Blanchard K.H. (1969); Greenleaf R.K. (1977); Burns J.M. (1978); Bass 
B.M. (1985); Bass B.M., Avolio B.J. (2004); Northouse P.G. (2019).

Amerikalik faylasuf Sidney Huk Karlayl fikrini tanqidiy qayta ko‘rib chiqib, tarixiy jarayonlarda shaxsning o‘rni 
va ta’sirini chuqurroq tahlil qilgan. Unga ko‘ra, har qanday inson tarixiy voqealarning bir qismi bo‘lishi mumkin, 
biroq bu voqealarning yo‘nalishini faqat “hodisalarni yaratuvchi shaxs” o‘zgartiradi5. Bunday shaxslarning roli 
ularning aql, iroda va xarakterdagi favqulodda qobiliyatlari tufayli voqealarga sezilarli ta’sir ko‘rsatishidadir.

Shunga qaramay, tarixning keyingi bosqichlari bu yondashuvning zaif tomonlarini ochib berdi. “Buyuk 
inson” konsepsiyasi axloqiy mezonlar bilan uyg‘unlashmagan holatlarda jamiyat rivojlanishiga salbiy ta’sir 
ko‘rsatishi mumkin. Shu sababli yetakchilikni faqat shaxsiy qobiliyatlar bilan emas, balki ijtimoiy mas’uliyat va 
kontekstual omillar bilan bog‘liq holda baholash zarur6. Vaqt o‘tishi bilan tashkilotlar murakkablashgani sari 
individual “buyuk shaxs”ga tayanish modeli o‘z ahamiyatini yo‘qota boshladi va yetakchilik ko‘proq jamoaviy 
qaror qabul qilish, demokratik ishtirok hamda kontekstual moslashuvchanlikka asoslana boshladi.

Bu yondashuv xususiyatlar nazariyasi deb ataladi va unga ko‘ra, yetakchilarni boshqalardan ajratib turuvchi 
sifatlar irsiy yo‘l bilan meros bo‘lib o‘tishi yoki hayotiy tajriba orqali shakllanishi mumkin. Jenkins bu sifatlarni ikki 
guruhga ajratgan:

3.2. Vaziyatli (favqulodda) nazariyalar
Vaziyatli nazariyalar yagona mukammal yetakchilik uslubi mavjud emasligini ta’kidlaydi: 

yetakchilik samaradorligi rahbarning uslubi, izdoshlarning tayyorgarlik darajasi hamda ichki va tashqi 
muhit sharoitlariga bog‘liq. Bir sharoitda samarali bo‘lgan yondashuv boshqa sharoitda samarasiz 
bo‘lishi mumkin. Bu nazariyalar yetakchilikni moslashuvchan tizim sifatida ko‘radi va rahbar–izdosh 
munosabatlarini markaziy deb biladi; ya’ni yetakchilik jarayoni ikki tomonlama ta’sirga asoslanadi.

F. Fidler, P. Hersi va K. Blanchard kabi olimlar ushbu yo‘nalishni rivojlantirganlar. Xususan, Hersi va 
Blanchardning 1969-yilda ishlab chiqilgan “Vaziyatli yetakchilik modeli” yetakchilikning mukammal yagona yo‘li 
yo‘qligini, rahbar esa vaziyatga moslasha olishi kerakligini ta’kidlaydi7. 

3.3. Xizmatkor yetakchilik va jarayonga yo‘naltirilgan yondashuvlar
Jarayonga yo‘naltirilgan nazariyalar orasida xizmat qiluvchi yetakchilik alohida o‘rin tutadi. Robert 

K. Grinlif 1970-yillar boshida ushbu tushunchani ilgari surgan: xizmatkor yetakchilar izdoshlarining 
manfaatlariga e’tibor qaratishi, ularga hamdardlik ko‘rsatishi va rivojlanishiga g‘amxo‘rlik qilishi lozim8. 
Grinlifning fikricha, haqiqiy rahbarlar tashkilot ichidagi shaxslarning emas, balki tashkilotning o‘zi va uning 
missiyasining xizmatkorlari bo‘lishi kerak.

Hozirgi zamon tadqiqotlari yetakchilikni shaxsiy va tashkiliy funksiyalar o‘rtasidagi o‘zaro ta’sir jarayoni 
sifatida talqin etadi. 1970-yillar oxiri va 1980-yillar boshiga kelib, e’tibor rahbar va izdoshlar o‘rtasidagi 
o‘zaro ta’sir, munosabatlar dinamikasi va kontekstual omillarga qaratila boshlandi; tadqiqotlar yetakchilikni 
ikki tomonlama jarayon sifatida — rahbar izdoshlarga ta’sir qiladi va ulardan ta’sirlanadi — talqin eta 
boshladi9.

3.4. Tranzaksion yetakchilik
Tranzaksion yetakchilik nazariyasi yetakchi va izdosh o‘rtasidagi o‘zaro almashinuv (kelishuv) asosida 

quriladi: izdoshlar majburiyatlarini bajaradi, buning evaziga rahbar ularga mukofot yoki e’tirof beradi. Bass va 
Avolio bu yondashuvni “shartli mukofotlar asosidagi yetakchilik turi” sifatida ta’riflaydi. Rahbarlar samaradorlikni 
kuzatib borish va natijalarni nazorat qilish orqali izdoshlarni boshqaradi.

3.5. Transformatsion yetakchilik
Transformatsion yetakchilik rahbarlikni boshqaruv vositasi emas, balki umumiy maqsadlarga 

yo‘naltirilgan ruhiy va ijtimoiy o‘zaro ta’sir tizimi sifatida talqin etadi. Transformatsion rahbarlar 
izdoshlarni tashkilotning umumiy qadriyatlari, maqsadlari va ijtimoiy manfaatlariga sodiq bo‘lishga 
undaydilar. Bass ta’kidlaganidek, bunday rahbarlar izdoshlarni shaxsiy manfaatlardan yuqori turuvchi 
yuksak maqsadlarga yo‘naltiradi10; bu yondashuv Maslouning ehtiyojlar ierarxiyasi nazariyasi bilan hamohang 
bo‘lib, insonning o‘zini o‘zi rivojlantirishga bo‘lgan ichki ehtiyojiga urg‘u beradi11.

5	 Hook S. The Hero in History: A Study in Limitation and Possibility. – Boston: Beacon Press, 1955.
6	 Burns J.M. Transforming Leadership. – New York: Grove Press, 2003.
7	 Bass B.M. Does the transactional–transformational leadership paradigm transcend organizational and national boundaries? // 

American Psychologist. – 1997. – Vol. 52, No. 2. – P. 130–139.
8	 Greenleaf R.K. On Becoming a Servant Leader. – San Francisco: Jossey-Bass, 1996.
9	 House R.J., Shamir B. Toward the integration of transformational, charismatic, and visionary theories // Chemers M.M., Ayman R. 

(eds.) Leadership theory and research: Perspectives and directions. – San Diego, CA: Academic Press, 1993. – P. 81–107.
10	 Bass B.M. Ko‘rsatilgan asar (1985).
11	 Maslow A.H. Motivation and Personality. – New York: Harper & Row, 1954.

2-jadval. Transformatsion yetakchilikning 4 ta asosiy komponenti12

Komponent Mohiyati Asosiy ko‘rsatkichlar

1. Ideallashtirilgan ta’sir
Rahbarning shaxsiy fazilatlari orqali 

izdoshlarda namuna olish, ishonch va 
hurmat tuyg‘usini shakllantirish

Namuna bo‘lish, qadriyatlarni 
shakllantirish, maqsad va ma’no hissini 

yaratish, hissiy nazorat

2. Ilhomlantiruvchi motivatsiya
Tashkilot missiyasi va qarashlariga 

moslashtirish, ilhomlantirish va yuqori 
natijalarga rag‘batlantirish

Aniq kelajak yaratish, samarali 
kommunikatsiya, mustaqillik berish, 

o‘sishga undash

3. Intellektual rag‘batlantirish Izdoshlarni tahliliy fikrlash, ijodkorlik va 
innovatsion yondashuvga undash

Ratsionallik, ijodkorlik, maslahatlashuv, 
konsensus, faol ishtirok

4. Individual yondashuv
Har bir xodimni muhim ishtirokchi sifatida 
ko‘rish; ehtiyojlarini tinglash va shaxsiy 

rivojlanishga ko‘mak berish

Individual e’tibor, murabbiylik, 
g‘amxo‘rlik, ochiqlik, ishonch, o‘z-o‘zini 

rivojlantirishni qo‘llab-quvvatlash

Adabiyotlarda ta’kidlanishicha, transformatsion rahbarlar izdoshlarni shaxsiy manfaatlarni guruh manfaatlari 
uchun bir chetga surib, umumiy maqsad sari birlashishga undaydilar13. Burns transformatsion yetakchilikni 
axloqiy jihatdan yuksak rahbarlik turi sifatida tavsiflaydi: bunday rahbarlar o‘zgarish ehtiyojini aniqlaydi, izdoshlar 
orasida sadoqatni shakllantiradi va kelajakka yo‘naltirilgan tasavvurni amalda ro‘yobga chiqaradi14.

Tahlil shuni ko‘rsatadiki, yetakchilik haqidagi qarashlar dastlab “buyuk odamlar” konsepsiyasi doirasida 
tug‘ma iste’dod va xarizma bilan izohlangan bo‘lsa, keyingi bosqichlarda xususiyatlar, xulq-atvor, vaziyatli 
va jarayonga yo‘naltirilgan yondashuvlar orqali tobora ilmiy va kontekstual talqinga o‘tdi. Bu o‘zgarishlar 
tashkilotlarning murakkablashuvi, jamoaviy boshqaruvning kuchayishi va madaniy-ijtimoiy omillarning rahbarlik 
samaradorligiga ta’siri bilan bevosita bog‘liqdir15.

Tranzaksion va transformatsion uslublarning qo‘llanishi kontekstga bog‘liq. Yuqori aniqlik, texnik bilim va 
qat’iy vaqt cheklovlari talab etiladigan muhitda tranzaksion yetakchilik samaraliroq bo‘lishi mumkin; insonlararo 
ta’sir, umumiy qadriyatlar va ijtimoiy ishonch muhim bo‘lgan muhitlarda esa transformatsion yetakchilik 
maqsadga muvofiqdir16.

X U L O S A  V A  T A K L I F L A R
Ushbu maqolada yetakchilik nazariyalarining tarixiy evolyutsiyasi va ularning bugungi boshqaruv 

amaliyotidagi o‘rni yoritildi. Vaziyatli nazariyalar (Fidler; Hersi–Blanchard) “bir uslub hamma holatga mos keladi” 
degan qarashni rad etib, rahbarning moslashuvchanligi, izdoshlar yetukligi va muhit sharoitlarini hisobga olish 
zaruratini ta’kidladi. Uslublar nazariyasi doirasida demokratik, avtoritar va liberal yondashuvlarning afzallik va 
cheklovlari, shuningdek, “odamlarga e’tibor” hamda “tuzilmaga e’tibor” o‘lchovlari ochib berildi.

